
CYNGOR SIR CEREDIGION COUNTY COUNCIL 
 
Adroddiad i’r:  Pwyllgor Cydlynu Trosolwg a Chraffu 
 
Dyddiad y cyfarfod: 04/03/2024 
 
Teitl:    Cynllun Cydraddoldeb Strategol Ceredigion 2024-28 
 
Pwrpas yr adroddiad: Cyflwyno Cynllun Cydraddoldeb Strategol terfynol 

Ceredigion 2024-28 a'r adroddiad cysylltiedig ar yr 
ymarfer ymgynghori. 

 
Rheswm y mae’r Pwyllgor Craffu wedi gofyn am y wybodaeth:  
Craffu ar ein Cynllun Cydraddoldeb Strategol 2024-28 a sicrhau ei fod yn bodloni 
gofynion Deddf Cydraddoldeb 2010 a Dyletswydd Cydraddoldeb y Sector 
Cyhoeddus 2011. 
 
Cefndir 
Cyflwynwyd Cynllun Cydraddoldeb Strategol drafft Cyngor Sir Ceredigion 2024-28 i'r 
pwyllgor hwn ar 11/09/2023. Argymhellodd yr Aelodau fod y Cabinet yn 
cymeradwyo'r Cynllun drafft ac yn cymeradwyo ei fod yn mynd allan i ymgynghoriad 
cyhoeddus dros aeaf 2023. 
 
Y Sefyllfa ar hyn o bryd 
Cynhaliwyd yr ymgynghoriad cyhoeddus rhwng 25/10/23 a 31/12/23. Fe’i 
hyrwyddwyd yn eang ac fe’i cyflwynwyd hefyd i Gyngor Ieuenctid Ceredigion i gasglu 
barn pobl ifanc. Ymatebodd 43 o bobl i'r arolwg ar-lein, dychwelwyd 0 copi papur a 
rhoddodd 16 aelod o'r Cyngor Ieuenctid adborth.  
 
Roedd ymatebwyr yn gyffredinol yn teimlo mai ein pum Amcan Cydraddoldeb oedd 
yr Amcanion Cydraddoldeb cywir ar gyfer Cyngor Ceredigion - dywedodd cyfartaledd 
o 94% 'ie'. Roedd cyfartaledd o 83% o'r bobl a ymatebodd yn teimlo y byddai'r 
camau gweithredu yn y cynllun yn ein helpu i gyflawni ein hamcanion. Mae mwy o 
wybodaeth yn adroddiad yr Ymgynghoriad (Atodiad 1). 
 
Cyhoeddwyd adroddiad monitro'r Comisiwn Cydraddoldeb a Hawliau Dynol, ‘A yw 
Cymru'n Decach?' ym mis Tachwedd 2023. Mae'r adroddiad yn atgyfnerthu'r angen 
am y camau gweithredu a nodir yn ein Cynllun Cydraddoldeb Strategol drafft 2024-
28. Mae canfyddiadau'r adroddiad wedi'u cynnwys yn y sylfaen dystiolaeth sy'n 
cefnogi ein Cynllun. 
 
Caiff ein Gweithgor Cydraddoldeb ei gydlynu gan wasanaeth Polisi, Perfformiad a 
Diogelu’r Cyhoedd ac mae'n cael ei gadeirio gan y Cynghorydd Catrin MS Davies 
(Hyrwyddwr Cydraddoldeb). Mae'r grŵp yn gyfrifol am ddatblygu a monitro ein 
Cynllun Cydraddoldeb Strategol. Gwnaeth y grŵp gyfarfod ym mis Ionawr 2024 i 
adolygu'r Cynllun Cydraddoldeb drafft yn dilyn yr ymgynghoriad cyhoeddus. 
Cytunodd y grŵp ar y diwygiadau canlynol i'r Cynllun Cydraddoldeb Strategol: 
 

• Diwygio cam gweithredu 3.1 i gynnwys 'pobl ifanc' yn y mesur llwyddiant. 

• Darganfod mwy am Orsensitifrwydd Trydanol. 

• Annog staff i fynd â blwch adborth anhysbys i ymgynghoriadau wyneb yn 
wyneb.  

• Diwygio ein pecyn cymorth Ymgysylltu mewnol i gynnig rhagor o ffyrdd i bobl 
ddweud wrthym beth yw eu barn pan fyddwn yn ymgynghori â nhw. 

• Diwygio camau gweithredu penodol o dan Amcan 4 i gynnwys y term 'profiad 
bywyd'. 

• Newid ein ffurflen fonitro cydraddoldeb fel ei bod yn gofyn am 'ryw' unigolyn, 
ac mewn cwestiwn pellach yn gofyn am eu 'hunaniaeth rhywedd' 

• Dileu'r cam gweithredu, "sefydlu model integredig o ofal cymunedol a thai 
cymunedol yn Nhregaron".  Roedd y grŵp yn teimlo bod amrywiaeth o faterion 
yn cyfrannu at gyflawni'r canlyniad hwn, y mae'r rhan fwyaf ohonynt y tu allan i 
gylch gwaith y gweithgor Cydraddoldeb. Mae'r cam gweithredu wedi'i gynnwys 
yn Strategaeth Gorfforaethol 2022-27. 

 

Bydd y Cynllun, sydd wedi’i atodi fel Atodiad 2, yn cael ei gyflwyno i'r Cabinet ar 
19/03/2024 ac mae disgwyl iddo gael ei gyhoeddi ar ein gwefan erbyn 31/03/24. 

 
Llesiant Cenedlaethau'r Dyfodol: 
A oes Asesiad Effaith Integredig wedi'i gwblhau? Os nad oes, dywedwch pam. 
Oes, wedi’i atodi. 
 
Crynodeb o’r Asesiad Effaith Integredig: 
 
Hirdymor: Mae hwn yn gynllun pedair blynedd sy'n adeiladu ar gynlluniau 

blaenorol. Gellir cario materion cydraddoldeb hirsefydlog o un 
cynllun pedair blynedd i'r nesaf. Mae hyn yn ein galluogi i fynd i'r 
afael ag anghenion tymor hwy a chynllunio ar gyfer y dyfodol. 

 
Cydweithio: Mae llawer o gyfleoedd i gydweithio ag eraill er mwyn cyflawni'r 

cynllun. Er enghraifft, bydd angen cydweithio ar y cynllun 
newydd i raddedigion gyda phrifysgolion; byddwn yn gweithio 
gyda Chymorth i Ddioddefwyr i weithredu'r ‘Trustmark’ 
Troseddau Casineb a byddwn yn gweithio gyda'r tîm Cydlyniant 
Cymunedol Rhanbarthol ar ystod o gamau gweithredu. 

 
Cynnwys: Cynhaliwyd ymgyrch ymgysylltu ranbarthol i gasglu adborth 

cychwynnol ar gyflwr cydraddoldeb yn ardal Dyfed Powys. Aeth y 
Cynllun drafft allan i ymgynghoriad cyhoeddus yng ngaeaf 2023. 
Mae'r cynllun Cydraddoldeb ei hun yn cynnwys camau 
gweithredu i wneud mwy gyda grwpiau o randdeiliaid o grwpiau 
lleiafrifol penodedig ac i wella'r ffordd yr ydym yn rhoi adborth i'r 
rheini sydd wedi cymryd rhan yn ein hymgyrchoedd Ymgysylltu 
ac ymgynghori. 

Atal: Mae'r cynllun wedi'i ddatblygu o ganlyniad i'n gwaith ymgysylltu 
a’n hymchwil i gyflwr presennol cydraddoldeb yng Ngheredigion. 

Nod y cynllun yw cydlynu ein hadnoddau i nodi a mynd i'r afael 
ag achosion sylfaenol anghydraddoldeb. 

 
Integreiddio: Mae'r gweithgor Cydraddoldeb yn cynnwys cynrychiolwyr o 

ystod o Wasanaethau'r Cyngor. Mae hyn yn ein helpu i ystyried 
rhyngddibyniaethau a thensiynau posibl rhwng gwasanaethau 
a'r pedair colofn llesiant.  

Argymhellion: 
  

• Argymell bod y Cabinet yn cymeradwyo Cynllun Cydraddoldeb Strategol 
Ceredigion 2024-28.  

• Gwneud argymhellion fel y bo'n briodol pan gyflwynir yr adroddiad i'r Cabinet 
ar 19eg Mawrth 2024. 

 
Rhesymau dros y penderfyniad:  
Bydd Cynllun Cydraddoldeb Strategol arfaethedig 2024-28 yn bwrw ymlaen â nod y 
Cyngor i fynd i'r afael ag anghydraddoldeb, dileu gwahaniaethu, aflonyddu ac 
erledigaeth anghyfreithlon a meithrin cysylltiadau da rhwng pobl sy'n rhannu nodwedd 
warchodedig a'r rheini nad ydynt yng Ngheredigion. 
 
 
Enw Cyswllt: Cathryn Morgan 
 
Swydd: Rheolwr Cydraddoldeb a Chynhwysiant 
 
Dyddiad yr Adroddiad: 08/02/24 
 
Acronymau: Dim 


